
Zubietako Lanbide Heziketa-
ko ikasleek, langileek eta ju-
bilatuek ez dute berehalakoan 
ahaztuko San Juan Bosco 

eguneko ospakizuna. Ezohiko 
egitarau bat prestatu zuten 
eskolako arduradunek: ginka-
na bat. Baina ez nolanahikoa. 

Xakea, bideo-jokoak, futbola, 
herri kirolak, taloa, patata tor-
tilla txapelketa... Lehiari ordea, 
giro ederra gailendu zitzaion. 

Zubietako Lanbide Heziketa 
Eskola, bere 50. urteurrenean, 
sasoi bete-betean dagoen sei-
nale. 

Ginkanaren parte izan zen xake txapelketa.

Astearteroko ibilaldi osasun-
tsuei ekin zien Udalak berriz, 
eragile gehiagorekin lankide-
tzan, urtarrilaren 20an Agina-
gan.   Goizeko 10:30etik 
12:00etara luzatuko da ibilal-
dia. Otsailaren 10ekoa Usur-
bilgo frontoitik abiatuko da. 
Amaieran, Atalluko sukalda-
ritzako ikasleen hamaiketakoa.

“Goazen kalera”, 
otsailaren 10ean 
herri erdigunean

1956. urtekoak 
Sekañan elkartuko 
dira otsailaren 28an

Aginagatik Zubietara lekuz 
aldatuko du Udalak garbigu-
ne mugikorra otsailaren 5ean 
eta bertan izango dute hilaren 
11ra arte. Gero, Txokoaldera 
eramango dute. Hurrengo 
errefus bilketa otsailaren 15a 
izango da. Bilketa zerbitzuon 
egutegiak usurbil.eus atarian 
eskura ditzakezue.

Garbigune 
mugikorra,        
Zubietan 

Usurbilgo Jai Batzordeak as-
teazken honetarako, otsaila-
ren 4rako deitu du, 17:00etan 
Potxoenean, 2026ko herriko 
festak antolatzen hasteko 
lehen bilera irekia, antolake-
ta lanetan parte hartu nahiz 
ekimenik proposatu nahi 
duten norbanako eta eragi-
leentzat. 

Usurbilgo jaiak 
prestatzen hasteko 
garaia

1956. urteko kinto bazkaria 
otsailaren 28an egingo da. 
Bazkaria Sekaña erretegian 
izango dela iragarri dute an-
tolatzaileek. Izena emateko, 
deitu  telefono zenbaki haue-
tako batera: 687 706 363 (Mer-
txe) / 695 780 696 (Blanca). 
Izena emateko azken eguna: 
otsailak 18.

Taloa egiten ikasteko aukera paregabea izan zuten ikasleek.

AINHOA AZPIROTZ EIZMENDI

IRITZIA

Gutxitan gertatu ohi da, 
baina Urdaibain pasa 
da: makro proiektu bat 

egiteko asmoa bertan behera 
utzi dute instituzioek. Ez da 
Urdaibai Guggenheim museorik 
izango. Historikotzat jo du 
erabakia Guggenheim Urdaibai 
Stop plataformak.

Hasieratik izan da proiektu 
eztabaidatua. Faktore ekono-
miko, ekologiko eta juridiko 
asko zeuden zalantzan. Eko-
nomikoki, ez dakit zenbat ze-
roko proiektua zen; ekologi-
koki museoaren kokapena ez 
zen egokia eta legezkoa, eta 
juridikoki gutxienez hamar 
urte behar ziren egitasmoa 
gauzatzen hasteko!

Prozesu honek hainbat alder-
di interesgarri bistaratu ditu. 
Besteak beste, Agirre Lehenda-
karia Center ikerketa zentroak 
aurrera eraman duen entzute 
prozesua eta haren ondorioak. 
Busturialdeko 949 herritar el-
karrizketatu ditu eta ondorio 
esanguratsuak atera dituzte.

Bata, museoaren kokapenak 
eragiten duela kontrakotasunik 
handiena. Murueta ontziolaren 
lurzoruan egitea aurreikusi zen 
eta ekologikoki eta juridikoki 
korapilo handiko lekua zen. 
Argi geratu da herritarrek bar-
neratuta daukatela ingurugiroa 
babestu behar dela, instituzioek 
ez bezala. Sentsibilitatea eta 
umiltasuna eskatzen ditu in-
gurumena babesteak, eta ho-
rretan herritarrak instituzioak 
baino aurreratuago daude.  

Beste ondorio bat: museoaren 
alde zein kontra daudenek es-
kualdeak garapena behar due-

la diote, denek. Ez dute nahi 
diru publikoa gutxi batzuen 
probetxurako eta ingurumena 
suntsitzeko erabiltzea. Euren 
egunerokotasunari lotutako 
beharrei erantzun nahi diete: 
larrialdi klimatikoa, kalitatezko 
enplegua, etxebizitza, turistifi-
kazioa eta oinarri-oinarrizko 
azpiegitura falta, saneamendu 
saretik hasi eta ur hornidura-
raino.

Entzuketan azaleratu den 
beste ondorio bat herritarren 
sentsazio bat izan da: “Nire 
iritziak ez ditu gauzak aldatu-
ko”. Asko errepikatu den esal-
dia izan omen da. Eta hain 
justu, proiektu honen kasuan, 
esaldi hori ez dela guztiz egia 
ondorioztatu daiteke, alegia, 
herritarren kontrakotasunak 
bere pisua izan duela behin 
betiko erabakian. 

Guggenheim Urdaibai mu-
seoaren egitasmoak erakutsi 
diguna zera da: eskualdearen 
etorkizuna baldintzatuko duen 
proiekturik ezin dela plantea-

tu eskualdean bizi direnei 
galdetu gabe. Galdetu eta attu! 
Herritarren oniritzia behar du 
edozein proiektuk, bereziki 
konplexua eta eragin handikoa 
denean. Normalean, konple-
xutasun horrek jarraitu egiten 
duelako proiektua gauzatu 
ondoren ere. Ikusi besterik ez 
dago zer gertatu zaigun guri 
erraustegiarekin. Hasierako 
zalantzak eta arazoak ez dira 
ez gutxitu ez desagertu; area-
gotu baizik.

Zorionekoak Urdaibaikoak

"SENTSIBILITATEA    
ETA UMILTASUNA 
ESKATZEN DITU 
INGURUMENA 
BABESTEAK, ETA 
HORRETAN 
HERRITARRAK 
INSTITUZIOAK BAINO 
AURRERATUAGO 
DAUDE"

"Murueta ontziolaren inguruan eraiki nahi zuten Guggenheim Urdaibai museoa 
ez dute egingo".

“Gutxieneko soldata hemen 
erabaki. LGS 1500 euro. Sol-
datak hobetu aberastasuna 
banatzeko” aldarripean, eus-
kal gehiengo sindikalak mar-
txoaren 17rako Hego Euskal 
Herrian deitutako greba oro-
korra prestatzen hasteko he-
rritarren batzordeak lehen 
bilkurarako hitzordua finkatu 
du, otsailaren 12an, 18:00etan 
Potxoenean. Bilera irekia izan-
go da, herritarrentzat nahiz 
eragileentzat.

Martxoaren 17ko 
greba batzordearen 
lehen bilera

Aitzaga elkarteak barrikotea 
eta kontzertua antolatu ditu 
larunbat honetarako:
• 12:00 Argazki erakusketa 
Sutegin.
• 14:00 Barrikotea Aitzagan. 
Sarrerak Aitzagan eskuragarri  
aldez aurretik, 25 euroren tru-
ke. Menua: tortilla, bakailaua, 
saiheskia eta postrea.
• 20:00 Frontoian: Viafara, 
Loita Amada, Rukula.

Barrikotea Aitzagan

Otsailean, goizez egongo da 
KzGunea zabalik. Hona he-
men, iragarrita dauden ikas-
taroak:
• Otsailak 2-13,  “Oinarrizko 
Interneta. Nabigatzen eta 
posta elektronikoak bidaltzen 
ikasi” ikastaroa. 
Ordutegia: 09:00-11:00. 
• Otsailak 16-27, “Ofimatika 
tresnak-LibreOffice” ikastaroa. 
Ordutegia: 09:00-11:00.

KzGuneko deialdiak

Geltoki berriaren 
inguruko urbanizazio 
lanak
Eusko Trenbide Sareak hiru 
fasetan bideratuko ditu lanok 
otsailean eta martxoan, Usur-
bilgo Udalak jakinarazi due-
nez, “Atxega jauregitik au-
rrera doan oinezko bideko 
zoladura egokitzetik hasita. 
Lanak egin bitartean, parkea 
itxita egongo da, eta bide 
alternatiboak erabili behar-
ko” direla ohartarazi dute. 
Hona hemen, zer lan eta noiz 
egiteko aurreikuspena duten:
• Lehenengo fasea, otsailaren 
2tik aurrera: Atxega jauregitik 
behin-behineko zubirainoko 
tartea. 
• Bigarren fasea, otsailaren 
26tik aurrera: geltoki berria-
ren eta N634 errepidearen 
arteko eremua.
• Hirugarren fasea, martxoa-
ren 16tik aurrera: behin-behi-
neko zubiaren ingurua.

Gaztelaniaz eskainiko den 
saioan, 2020an eskualde ho-
netan sortutako zaintzaren 
sektoreko irabazi-asmorik 
gabeko eta gizarte-ekimene-
ko erakunde Maitelan Zaintza 
Kooperatiba aurkeztuko dute 
bertako kideek, hurrengo hi-
labeteotan, Usurbilen bide-
ratu asmo duten lanketari 
buruzko nondik norakoen 
berri emateaz gain. 

“Zaintza behar kolektiboa-
ri erantzun nahi diote, zaintza 
lanak duintzeko helburu ar-
giarekin batera, batik bat, 
emakume migratuena. Bete-
rri-Buruntza Mankomunita-
tearekin hitzarmen bat sina-
tu berri dute, batetik, zain-
tzaile profesionalentzako 
arreta eta aholkularitza zer-
bitzuak eskaintzeko eta, bes-
tetik, zaintzaileen arteko di-

namika kolektiboak sortzeko 
mankomunitateko kide diren 
herrietan”. 

Topaketak, hilean behin
Hitzarmen horri buruzko 
zehaztasunak eskaini ditu 
Usurbilgo Udalak. "Manko-
munitatearekin hitzarmena 
sinatu zuen, irail amaieran, 
euren jardunaren berri eman 
eta herri bakoitzean zenbait 
dinamika martxan jartzeko". 
Testuinguru horretan, "Mai-
telan zaintza kooperatibak 
zaintzaile profesionalentzako 
arreta eta aholkularitza zerbi-
tzua eskainiko du, telefono 
bidez eta aurrez aurre, Beterri 
Buruntza Mankomunitatea-
rekin udazkenean sinatutako 
lankidetza hitzarmen bati 
esker. Horren arabera, kide 
diren herrietan beren jardu-

naren berri eman eta zenbait 
dinamika jarriko ditu martxan", 
aurreratu du Udalak.

Udalarekin lankidetzan, 
Usurbilen, "aholkularitza zer-
bitzuaz gain, zaintzaile pro-
fesionalek elkar topatzeko 
saioak dinamizatuko ditu, 
hilean behin". Abenduaren 
6an egin zuten estreinako saioa 
eta Udaletik gogora ekarri du-
tenez, "migratuak diren zain-
tzaile profesionalentzako saioa 
izan zen, eta arrazakeriari 
aurre egiteko tresnen inguruan 
jardun zuten". 

Horren guztiaren berri 
emango dute hain zuzen, os-
tegun honetan, otsailaren 
5ean egingo den ekitaldian.

Aholkularitza zerbitzua
• Zehaztasunak: zaintzaile 
profesionalek haien lanari 
lotutako gai edo bestelako 
buruzko kontsulta.
• Noiz: astelehenetik ostira-
lera, telefono bidez, 14:00-
18:00 artean. Aurrez aurre, 
hilero azken ostiraletan, 15:00-
18:00 artean, Usurbilgo Ema-
kumeon Etxean.

Zaintzaile profesionalen 
topaketak
• Noiz: hilero, bigarren osti-
raletan.
• Non: hasiera batean, Usur-
bilgo Emakumeon Etxea. Saio 
bakoitzaren edukiaren arabe-
ra, baliteke bestelako ekipa-
mendu batzuetan egitea.
• Oharra: "Maitelanek saioon 
edukiak proposatuko baditu 
ere, zaintzaileek eurek ere 
izango dute egin nahiko lituz-
keten ekintzak proposatzeko 
aukera".
• Maitelan kooperatibarekin 
hartuemanetan jartzeko: 633 
177 321 / sarea-red@maitelan.
eus

Maitelan kooperatiba 2020an sortu zen Beterri-Buruntza eskualdean.

Arreta eta aholkularitza 
zerbitzua zaintzaile 
profesionalentzat
Maitelan kooperatibak eta Usurbilgo Udalak zerbitzu horri 
buruzko xehetasunak eskaintzeko aurkezpen ekitaldia antolatu 
dute ostegun honetan, otsailaren 5ean, arratsaldeko 17:00etan 
Ugartondoko Txirikordako sotoan.

Beterri-Buruntza Mankomu-
nitateak BB2B (Beterri-Bu-
runtza Enpresentzat) izene-
ko ekimen berria jarriko du 
abian 2026ko otsailean. 

BB2B saioak hilean behin 
egingo dira, online formatuan, 
hilabete bakoitzeko bigarren 
ostegunean, eta enpresentzat 
gaurkotasun handia duten 
joera, erronka eta gai estra-
tegikoak landuko dira.

Izena eman nahi dutenek 
esteka honen bitartez egin 
dezakete: beterriburuntza.
binovoerp.es/event

Otsailetik aurrera,  
doako formakuntza-
saioak enpresentzat

ARITZ LASARTE
Bezperan udalbatzak hartu-
takoa, "Usurbil herri zaintzai-
leagoa izateko egiten ari garen" 
urteotako lanketaren baitako 
erabaki garrantzitsutzat jo zuen 
Usurbilgo EHBilduren gober-
nu taldeak, urtarrilaren 30ean 
Zumarte Musika Eskolako 
ganbaran eginiko agerraldian. 
"Proiektu horrek eskatzen digu 
zaintzari dimentsio guztieta-
tik erreparatzea. Eskatzen digu 
generoa eta irisgarritasuna, bi 
ardatz transbertsal izatea gure 
udal politiketan", nabarmen-
du zuten Agurtzane Solabe-
rrieta alkateak eta Ainhoa 
Arrozpide eta Iratxe Begiristain 
zinegotziek, bezperan udal-
batzaren osoko bilkuran adie-
razi moduan, "Usurbil deno-
na eta denontzako herria 
izango bada". Norabide ho-
rretan kokatu zuten udalba-

tzaren hilaren 29ko aho bate-
ko onespena.

Udal irisgarria
Aurretik onartu ziren gisa ho-
netako plangintzekin aldera-
tuta, honako honek dakarren 
ezberdintasun nagusiari az-
pimarra egin nahi izan zioten; 
EAEko Irisgarritasun Uniber-
tsalaren Estrategiak eskatu 
moduan, "irisgarritasuna modu 
integral batean ulertzeko be-
girada" txertatzea plangintza 

berri honetan. "Aldaketa esan-
guratsua da" gobernu taldea-
ren esanetan, "orain arteko 
irisgarritasun planek, batez 
ere, eraikitako esparruan era-
gin nahi zutelako, esparru hori 
baldintza irisgarriagoetan 
kokatzeko. Baina orain, espa-
rru horri beste jarduera eremu 
bat gehitzen zaio, "udal iris-
garria" bezala izendatu dugun 
esparrua. Horrek ekartzen du 
udal jarduna, izapideak eta 
bere komunikazioa ere irisga-

rritasun baldintza hauetara 
egokitu beharko ditugula pix-
kanaka".  

Eusko Jaurlaritzaren 12.750 
euroko dirulaguntza jaso du 
Udalak plagintza honen lan-
ketarako. Horrek ahalbidetu 
die Projekta Urbes kontratatzea 
bere lanketarako. Horretarako, 
udal barruan, teknikarien nahiz 
ordezkari politikoen lantaldea 
osatu dute eta herritarrekin, 
tartean adinekoekin ere zen-
bait saio egin ditu Udalak, 
hobetu beharrekoak identifi-
katu eta ekarpenok plangintza 
horretan jasotzeko. Horrekin 
batera, udalbatzaren osoko 
bilkuran adostasun maila han-
dienarekin onartzeko oposi-
zioaren ekarpenak biltzeko 
eginiko ahalegina nabarmen-
du du gobernu taldeak.

"Plan mardula"
Prozesu horretatik osatu di-
tuzte bost dokumentu: plan 
honen zergatiak biltzen dituen 
memoria, udalerri irisgarriagoa 
izateko jarduketarako plana, 
gaur egungo arau, irizpide eta 
gomendioak, eta parte hartze 
saioen memoria. "Beraz, plan 
mardula", gobernu taldetik 
aditzera eman bezalaxe. Pro-
zesua dinamizatzen egon eta 
bide horretan, Projekta Urbes 
taldeak eginiko lanketa esker-
tu du EHBilduk.

Hilabetez jendaurrean ja-
rriko dute alegazioetarako. 
Halakorik ez balego, behin 
betiko onartutzat joko du 
Udalak eta usurbil.eus atarian 
jarriko dute ikusgai, plangin-
tza bera gauzatzen hasteare-
kin batera. Lau urterako, hau 
da 2026-29 urte tarterako 
indarraldia izango du, nahiz 
2030etik aurrera bidera dai-
tezkeen asmoak ere erregis-
tratuak utzi. Hain zuzen, 
izaera eta aurrekontu ezber-
dinetako neurriak proposatu 
dituzte; tartean, badira, au-
rrekontu txikia duten eskuhar-
tzeak nahiz inbertsio handia-
goa eskatuko dutenak ere, 
"batez ere eraikia dagoen 
eremuetan eragitea eskatzen 
duten" proiektuak.

Udal gobernu taldeko ordezkariek irisgarritasun plan berria agerraldi bidez aurkeztu zuten, iragan astean.

Irisgarritasun plan 
unibertsal eta integrala
2026-29 urte arterako Usurbilgo Irisgarritasun Unibertsalerako Plan Integrala (IUPI) hasieraz eta 
aho batez onartu zuen udalbatzak urtarrilaren 29ko osoko bilkuran. Plangintza horri buruzko 
xehetasunak prentsaurreko bidez eskaini zituen udal gobernu taldeak biharamunean.

"LAU URTERAKO, 
HAU DA, 2026-
2029 URTE 
TARTERAKO 
INDARRALDIA 
IZANGO DU"

"BESTE JARDUERA 
EREMU BAT GEHITU 
ZAIO, UDAL 
IRISGARRIA 
BEZALA IZENDATU 
DUGUNA"

EAJk hainbat ekarpen egin ditu.

EAJ-PNV: "Gure 
ekarpenek nabarmen 
hobetu dute 
Irisgarritasun Plana"

EAJ-PNVk positiboki baloratu 
du Usurbilgo Irisgarritasun 
Unibertsaleko Plan Integrala 
(IUPI) onartzeko prozesua. 
"Jeltzaleek egindako ekarpenek 
plana nabarmen hobetu dute, 
bai edukiari dagokionez, bai 
lehentasunen ikuspegitik ere". 
Besteak beste, "Etxealdia au-
zoko jarduketaren definizioa 
zehaztu da, Osasun Zentroko 
oinezkoen ibilbidean malda 
murrizteko irtenbide eraginko-
rragoa jaso da, Txikierdi auzo-
ko eta San Inazio–Puntapax 
inguruko esku-hartzeak birde-
finitu dira eta Merkataritza, 
ostalaritza eta zerbitzu estable-
zimenduen irisgarritasun bal-
dintzak hobetzeko urtero 20.000 
euroko dirulaguntzak jaso dira 
EAJ-PNVren ekarpenei esker".

IUPI prozesua aurrera era-
mateko orduan, EAJ-PNVk 
lortutako aurrerapausorik 
esanguratsuena ordea, "Uda-
letxea eta Barrenkale arteko 
lotura hobetzeko jarduketa 
2027. urtera aurreratzea izan 
da". Hasierako aurreikuspe-
netan, EH Bilduk ez zuela jar-
duketa hau epe laburrean 
gauzatzeko asmorik jaso dio 
alderdi jeltzaleak, "baina guk 
egindako presio eta proposa-
menari esker lortu da 350.000 
euroko inbertsioa 2027an exe-
kutatzeko konpromezua jaso-
tzea".

Hala eta guztiz ere, planaren 
tramitazioa ez dela egokia izan 
dio EAJk: "dokumentazioa be-
randu iritsi da, ez da behar 
bezala landu dagokion batzor-
dean, eta osoko bilkurara pre-
saka ekarri da, dirulaguntza bat 
galdu daitekeenaren aitzakian".

Neurri egingarriak
EAEko Irisgarritasun Uniber-
tsalaren Estrategiarekin bat 
eginez, "neurri zehatzak eta 
egingarriak" dira plangintza 
hau osatu dutenak. Izan ere, 
plangintza gauzagarria idatzi 
nahi zuten, "Usurbilgo Udalak 
eta herriak dituen baliabide 
humano eta ekonomikoetara" 
doitutakoa, "ez egiteke dagoen 
guztiaren zerrenda hutsa".

Proposaturiko neurri bakoi-
tzak "bere fitxa zehatza du", 
azpimarratu zuten udal go-
bernu taldeak. Izan ere, bi-
de-orri gisa definituriko "plan 
honetan jasotzen duguna da, 
urtez urte zer egin nahi dugun. 
Finkatzen dugu ere, urte ba-
koitzari begirako aurrekontua, 
zer aurrekontu beharko ge-
nukeen, noren ardura den ere 
hau aurrera eramatea, zer 
departamenduen gain geratzen 
den eta, beraz, eta noiz ere 
egin nahi den. Bide-orri bat, 
kronograma argi batekin, non 
zehaztuak dauden ere zeine-
na den hau aurrera eramatea-
ren ardura". Ekintzen fitxa 
bakoitzak xehetasun horiek 
guztiak biltzen ditu. Laburbil-
duz, besteak beste, "krono-
grama, ze urteetan eta zer 
egingo litzatekeen, bere par-
tida ekonomikoarekin, ardu-
raduna, eskuhartze horri bu-
ruzko lekuak, kokapena eta 
proiektu bat egina badago, 
planoak, proiektuen berri" ere 
ematen dute.

Irisgarritasun 
Unibertsalerako Plan 
Integrala

Epealdia
2026-29.
 

Ardatzak 
Hiri ingurunea, garraioa, 
eraikin publikoak eta espazio 
eta jarduera pribatuak. 
 
Ekintza zehatzak
29.
 
Ekintza nagusiak
• Santuenean: aurrez landu-
tako auzo planean oinarri-
tuta, urbanizazioa berrone-
ratzeko neurriak bi faseetan. 
Lehenengoan, erdiguneko 
eremua maila berean jartzea 
eta bigarrenean, eskubaloi 
pistaren behealdeko errepi-
dea egokitzea. Ibai alderantz 
oinezkoen ibilbidea sortu, 
trafikoa moteltzeko neurriak 
hartu eta aparkaleku kopurua 
handitu nahi dute.
• Etxealdian: urteotako es-
kuhartzeekin segi nahi du 
Udalak. Amaitzear dituzte 
San Esteban kalearen irisga-
rritasuna hobetzeko lanak 
eta auzoa Kale Nagusiarekin 
lotuko duen igogailua. Au-
rrera begira, auzo behealde-
ko berdegunea bizilekuetara 
gerturatu eta aparkalekuak 
berrantolatzea aurreikusten 
du.
• Udaletxea-Barrenkale eta 
anbulatorioa: oinezkoen ibil-
bidea eta sarbideak hobetze-
ko neurriak proposatzen dira.
 
Ekintza iraunkorrak
• San Inazioko, Alperroburu 
eta Belmonte kaleetako al-
dapentzat neurri aringarriak, 
atsedenleku edota eskuban-
dekin.
• Eskuhartzeak eskailera edo-
ta arrapaletan. 
• Zebra-bideen mapa jasoa 
du planak bakoitzak duen 

egoerarekin, hobetzen joa-
teko.
• Irisgarritasunaren ikuspegia 
txertatzen joatea hondakinen 
kudeaketan, bilketa guneak 
irisgarriagoak egiteko.
• Bestelako neurriak: Txikier-
di auzoan oinezkoentzako 
ibilbidea egokitzea, kirolde-
gi aurreko espazioa molda-
tzea, irisgarritasuna hobetzea 
hiri-altzarietan eta hilerrian...
 
Udal irisgarria
• Sei ardatz: formakuntza eta 
kontzientziazioa; informa-
zioa, komunikazioa eta go-
bernantza eredua; arreta eta 
izapideak; aisialdia, ongiza-
tea eta garapena; arau espa-
rrua eta Irisgarritasun Uni-
bertsalerako Plan Integrala-
ren komunikazioa eta kudea-
keta. 
• Ekintza kopurua: hamazaz-
pi.
• Ekintza nagusiak: udal lan-
gileei formazioa eskaintzea, 
irisgarritasunaren begirada 
integrala txertatzeko langi-
leon eguneroko jardunean; 
festak eta ikuskizun jende-
tsuak irisgarriagoak eta in-
klusiboagoak egiteko neurriak 
urteotan. 
• Hartu asmo dauden beste-
lako neurriak: seinaleztapen 
irisgarria diseinatzea, eraikin 
publikoetan sarbideen erro-
tulazioa jartzea, udalak he-
rritarrei arreta irisgarriagoa 
emateko edota ordenantze-
tan irisgarritasun irizpideak 
txertatzea eta larrialdi planak 
eta ebakuazioko protokoloak 
irisgarritasun irizpideak txer-
tatuz berrikustea.
 
Tramitazioa
• 2026/01/29: udalbatzak ha-
sierako onespena eman zion 
aho batez osoko bilkuran.
• Laster: hilabeteko epealdia 
izango da jendaurrean, ale-
gazioetarako. Tarte horretan 
halakorik ez balego, behin 
betiko onartutzat jo, inda-
rrean sartu eta gauzatzen 
hasiko da Udala. Plangintza 
osoa usurbil.eus atarian izan-
go da ikusgai.

"IRISGARRITASUN 
PLAN HONETAN 
JASOTZEN DUGUNA 
DA, URTEZ URTE 
ZER EGIN NAHI 
DUGUN"

"NEURRI ZEHATZAK 
ETA EGINGARRIAK 
DIRA 
IRISGARRITASUN 
PLAN HAU OSATU 
DUTENAK"

ARITZ LASARTE
Aginagan, Oria ertzean, Altxu-
tan ontziralekua ezartzeko 
proiektuaz mintzatu ziren udal 
ordezkariak iragan asteko oso-
ko bilkuran. 

Ontziralekua Aginagan
Urte eta erdi pasatxoko ibil-
bidea egin du gai honek. Izan 
ere, 2024ko uztailaren 19an 
a i p a t u  o n t z i r a l e k u a r e n 
"itsas-lehorreko jabari publi-
koa okupatzeko administra-
zio-emakida eskaera" egin 
zion Udalak "Trantsizio Eko-
logikorako eta Estatuko Ad-
ministrazio Orokorraren Erron-
ka Demografikorako Ministe-
rioaren Gipuzkoako Itsasertz 
Zerbitzu Probintzialari". Tra-
mitazio bide horretan, iazko 

apirilaren 1ean eskumen es-
kuordetzea gertatu zen. Inda-
rrean sartu zen errege dekre-
tuak "itsasertzaren antola-
menduaren eta kudeaketaren 
arloan dituen eginkizunak eta 
zerbitzuak Euskal Autonomia 
Erkidegoari" eskualdatu ziz-
kion. Ordutik, Eusko Jaurlari-
tza da gai hori ebazteko esku-

mena duen erakundea. Aben-
du hasieran, Jaurlaritzaren 
Portuen, Itsas Gaien eta Itsa-
sertzaren Zuzendaritzak "itsas-
lehorreko jabari publikoa 
okupatzeko administra-
zio-emakida emateko baldin-
tzak" ezarri zizkion Udalari, 
proiektu hau gauzatu ahal 
izateko. Baldintza horiek aho 

batez onartu zituen udalbatzak 
urtarrilaren 29an eginiko oso-
ko bilkuran. Bitxikeria moduan, 
udal gobernu taldeak jakin 
ahal izan duenez, gai honi 
lotutako espedientea izan da 
eskumenen eskualdaketa gau-
zatu ostean, Jaurlaritzak az-
tertu duen lehen gaia. Eskual-
daketa horrek proiektu honen 
tramitazioan atzerapena era-
gin duela gaineratu zuten.

Alkateen Itun Berria
Saio berean, aho batez berre-
tsi zuen baita udalbatzak, 
"Europa bidezkoago eta kli-
matikoki neutralago bat lor-
tzeko ekintza areagotzeko, 
"Alkateen Itun Berria". Izatez, 
"energia-politikarako konpro-
mezuak jasotzen dituen" itun 
hau, 2011ko azaroan onartu 
zuen orduko udalbatzak, "Eu-
ropa Batasunaren energia-po-
litikaren helburuetatik hara-
tago joateko asmoz". Bi urte 
geroago, 2013ko uztailean, 
"Usurbilgo Energia Jasanga-
rrirako Ekintza Plana (EJEP) 
onartu zuen" udal organo 
berak. Plangintza horretan, 
lan-ildo hauek definitu ziren; 
"efizientzia energetikoa, ener-
gia berriztagarriak, mugikor-
tasuna, hondakinak, ura eta 
inguru naturala". 2020an, 
Udaletik adierazi dutenez, 
Alkateen Itunak helburu eta 
konpromiso berriok ezarri 
zituen: 2050erako neutraltasun 
klimatikoa lortzea, tokiko erre-
silientzia indartzea klima-al-
daketaren ondorioen aurrean 
edota pobrezia energetikoari 
aurre egitea. Honenbestez, 
itun berritua onartu eta plan-
gintza eguneratzea eskatu zaio 
udalbatzari. Aipatu moduan, 
aho batez berretsi zuten aipa-
tu Alkateen Itun Berria. 

Lehenagotik bezala, ordutik 
gaur arte, Udalak "misioen 
baitako gobernantza eredu 
batetarantz" lau misio defini-
tu zituen 2024an eta horietako 
bat hain zuzen, trantsizio eko-
sozialari lotutakoa izan zen. 
Parte hartze prozesu bidez 
definitutako misio hori gauza-
tzeko hainbat helburu ere fin-

Udalbatzak aho batez berretsi zuen besteak beste, Alkateen Itun Berria.

Askotariko gaiak 
hizpide, urteko lehen 
osoko bilkuran
Askotariko gaiak hartu zituzten ahotan udal ordezkariek, urtarrilaren 29an eginiko osoko bilkuran; 
besteak beste, Aginagan ontziralekua eraikitzeko egitasmoa, Alkateen Itun Berria, autokarabanen 
aparkalekuak edota Garbitania.

"AHO BATEZ 
BERRETSI ZUTEN 
EUROPA 
KLIMATIKOKI 
NEUTRALAGOAREN 
ALDEKO ALKATEEN 
ITUN BERRIA"

"ALTXUTAN 
ONTZIRALEKUA 
EZARTZEKO 
PROIEKTUAZ 
MINTZATU ZIREN 
UDAL 
ORDEZKARIAK"

katu zituzten, 2030. urte-
rako "Usurbil klimatikoki 
neutroa izango den herria" 
izateko. Horretarako, "balioen 
eraldaketan, mugikortasun 
eredu jasangarrian, baliabide 
naturalen zaintzan eta bertako 
kontsumo eredu arduratsuan 
oinarrituko den trantsizio jus-
tua" garatzea adostu zen, 
2030erako helburuok finkatu-
ta: hiri hondakinak %10 gutxi-
tzea, energia kontsumoa %40 
gutxitu eta ehuneko berean 
haztea energia berriztagarrien 
kontsumoa, kotxerik ez erabil-
tzea 10 minututan oinez edo 
bizikletaz mugitu daitekeenean, 
autoaren erabileraren ondo-
riozko isurketak gutxitzea edo-
ta tokiko merkataritzan eros 
daitekeenaren %60a herrian 
bertan erostea. 

Iragan asteko osoko bilkuran 
udal gobernu taldetik gogo-
rarazi moduan, alor honetako 
hainbat ekintza gauzatu di-
tuzte urteotan; besteak beste, 
argiteria publikoa Led tekno-
logiara aldatzea, energia be-
rriztagarrien sorkuntza han-
ditzea, mugikortasun eredu 
ezberdinak sustatzea, %85etik 
gorako hondakinen gaikako 
bilketa izatea, herriko ur hor-
nidura sistemaren aldeko 
neurriak landu edota ibaier-
tzeko espazioak berreskura-
tzea. "Trantsizio Energetiko 
eta Aldaketa Klimatikoaren 
EAE-ko Legearen arabera, 5.000 
biztanle baino gehiago dituz-
ten udalerriek Klima eta Ener-
gia Plana gauzatu behar dute" 
orain eta udal gobernu talde-
tik jakinarazi dutenez, "ez dute 
hutsetik hasi beharko", urteo-
tan bideraturiko lanketari 
esker. 

Garbitania
Orain arte, Usurbilgo, Herna-
niko eta Astigarragako Udalak 
ziren Garbitania S.M. sozie-
tate publikoko bazkideak. 
Abenduaren 10ean, ordea, 
laugarren batek, Oiartzungo 
Udalak ere bertako bazkide 
izatea eskatu zuen. Sei egun 
geroago, Garbitaniak eginiko 
bilkuran onespena eman zi-

tzaion eskaera hari eta udal 
gobernu taldeak iragan asteko 
osoko bilkuran jakinarazi mo-
duan, "kide izateko bete beha-
rreko baldintzak zehaztu zi-
tzaizkion". Kapital handitzea 
eman da erabaki horren bidez; 
130.000 euroko ekarpena egin 
beharra Oiartzungo Udalak 
eta, ondorioz, 62 partizipazio 
berri sortu dira. Araudia ain-
tzakotzat hartuta, jada Garbi-
taniako kide diren udalek dute 
horiek "lehentasunez eskura-
tzeko eskubidea". Udal gober-
nu taldeak, ordea, "partizipa-
zioak erosteko lehentasunez-
ko eskubideari uko egitea" 
proposatu zuen urtarrilaren 
29ko osoko bilkuran, "Oiar-
tzungo Udalak partizipazio 
horiek bere egin ditzan". 
Gehiengo osoz onartu zen 
proposamena EHBilduren eta 
PSE-ren babesarekin. EAJ aur-
ka agertu zen. 

Autokarabanak
Bestalde, "autokarabanen 
aparkalekuak erregulariza-
tzeari buruzko mozioa" aur-
keztu zuen EAJ-k urtarrilaren 
29ko udalbatzaren osoko bil-
kuran. Ibilgailuon erabilera 
handitu da, horrek "elkarbi-
zitza erronka planteatzen du, 
espazio publikoaren erabile-
rari eta ingurumen-kudeake-
ta egokiari lotutakoa, eta ho-
nek udal mailako erantzun 
orekatu bat eskatzen du" jel-
tzaleen esanetan. Usurbilen, 
bereziki, errealitate hau "Ola-
rriondo inguruan agerian ge-
ratzen ari da, baina lehenago 
ere pairatu dute Errekatxikin, 
Ariztitxoko aparkalekuetan 
edo Alperroburu aldean, ikas-
tolaren ondoan". Udalaren 
eskumena izanik, fenomeno 
honi erantzutea galdegin zion 
mozio bidez EAJ-k, zenbait 
eskaerekin; autokarabanen-

tzako aparkaleku arautu bat 
edo gehiago egokitzea balo-
ratzeko azterketa teknikoa 
egitea, seinalizazio egokia 
sustatu eta beharrezko infor-
mazio-ekintzak bideratzea 
edota udaltzaingoaren koor-
dinazioa indartzea araudia 
egoki betetzea bermatzeko. 
Azkenik, egungo ordenantza 
egokitu edo espefiziko bat 
idaztea ere galdegiten du mo-
zioak irizpideokin; aparkatze-
ko denbora tartea mugatzea, 
arau-hausteak eta zigorrak 
zehaztea edota hartutako neu-
rrien segurtasun juridikoa 
bermatzea. Udal gobernu tal-
detik erantzun zitzaien esanez, 
gai horri buruzko kexarik ez 
dutela erregistratu, nahiz ho-
rrek ez duen esan nahi "gaia 
landu behar ez denik". Izan 
ere, "azterketa hori egiten ari 
gara", jakinarazi zuten EHBil-
dutik. Mozioaren aldeko botoa 
eman zuten EAJ-k eta PSE-k. 
EHBildu abstenitu zen.

Telelanaren araudia
Udal langileen artean telelana 
arautzeko erregelamendua 
hasieraz onartu zuen udalba-
tzak azaroaren 26ko osoko 
bilkuran. 30 laneguneko ale-
gazio epean da, hilaren 30ean 
GAO-n argitaratu eta bihara-
munetik zenbatzen hasita.

Aginagan ontziralekua eraikitzeko egitasmoa ere mintzagai izan zuten udal ordezkariek, urtarrilaren 29ko osoko bilkuran.

"UDAL GOBERNU 
TALDEAK 
GARBITANIAKO 
PARTIZIPAZIOAK 
EROSTEARI UKO 
EGITEA PROPOSATU 
ZUEN"

"AUTOKARABANEN 
APARKALEKUAK 
ARAUTZEARI 
BURUZKO MOZIOA 
AURKEZTU ZUEN 
EAJ-K OSOKO 
BILKURAN"

Iaz, bost hilabetez eta urtarri-
laren 12tik berriz pediatrarik 
gabe da herriko anbulatorioa. 
"Herrian kalte larriak eragin 
zituen egoera hark eta orain ere 
eragiten ari da", salatu du, iaz 
bezala, berriz ere mobilizatzen 
hasia den herritar taldeak. Egoe-
ra hori plazaratzeko erreklama-
zio bateratua sinatu eta hela-
razi diote Osakidetzari. Egoera 
horren ondorioez ohartarazi 
dute: "diagnostiko eta trata-
menduetan atzerapenak, pre-
bentzio-kontrolen murrizke-
ta, Lasarteko osasun zentroa-
ren gainkarga eta, batez ere, 
familien eguneroko bizitzan 
eta kontziliazioan eragin zu-
zena". Izan ere, egun, Lasar-
teko anbulatorioko pediatra 
astean behin etortzen da Usur-
bilgo osasun-etxera, haur txi-
kien osasun-azterketetarako. 
Zerbitzua berrezarri artean, 
herritarren aukera haurrak 
Lasarte-Oriako anbulatoriora 

eramatea da. Horregatik, ia 
6.500 biztanleko udalerri ho-
netako haurren osasun-arre-
ta bertan behera uztea esku-
bide-galera onartezintzat jo 
dute. Hain zuzen, "badira 
kotxerik ez duten familiak, 
baita gidatu ezin dutenak ere 
eta haurrak herrian bertan 
artatuak ez izateak kontzilia-
zioa are gehiago zailtzen du. 
Egoerarik zaurgarrienetan, 
haurrak gaixo daudenetan, 
gertu, herrian bertan, artatuak 
izateko eskubidea galdu dugu 

bat-batean Usurbilen. Badi-
rudi gure haurrek ez dutela 
eskubide hori".

"Egonkorra, jarraitua" 
Gabezia horren aurrean, berriz 
"haurren osasunak lehen mai-
lako lehentasuna izan behar-
ko luke eta hala izatea eskatzen 
dugu", haien esanetan, "egon-
korra, jarraitua, hurbilekoa, 
familia guztien erreferentziaz-
ko profesionala izango dena, 
pazienteak ongi ezagutzen 
dituena: euskalduna, pediatra, 

lehen arretako medikua, ja-
rraikera horretan. Hori guztia 
funtsezkoa da haurren kalita-
tezko osasun-arretarako". 
Testuinguru honetan, "Osa-
kidetzari zein arduradun pu-
blikoei" herri honetako osa-
sun-etxeko "pediatra plaza 
egiturazkoa berehala betetzea" 
galdegin dute, "herrian bertan 
eta modu egonkorrean aritu-
ko den profesional batekin", 
hartara, haurren osasuna lehe-
netsi, eta "osasun publikoa, 
unibertsala eta hurbilekoa" 
bermatzeko.

Ordezkorik ez
Udalak ere bat egin du herri-
tar taldearen eskaerarekin eta 
"Donostialdeko ESI-aren Lehen 
Arretako arduradunarekin 
harremanetan jarri da pedia-
tra postua luze gabe bete eta 
herritarren ezinegona eta ha-
serrea helarazteko". Egoera 
zaila dela jakinarazi zion, 
Agurtzane Solaberrietak ur-
tarrilaren 29ko osoko bilkuran 
azaldu bezalaxe. Behin-behi-
nean zen orain arteko pedia-
tra euskaldunak plaza esku-
ratu du beste eskualde batean. 
Bera ordezkatzeko "lan-poltsan 
ez dute inor" jakinarazi zion. 
Arduradun horren esanetan, 
Osakidetzako zuzendaritzari 
dagokio "lanpostua betetzeko 
baliabideak bideratzea". Al-
kateak egoera horren berri 
ematea Osakidetzari dagokio-
la jakinarazi zion, "aurrez ere 
hori egiteko konpromisoa 
hartu arren, ez baitute eman-
dako hitza bete". Ondorioz, 
xede berarekin, "gutuna he-
larazi dio Usurbilgo alkateak 
Osakidetzako zuzendari oro-
kor Lore Bilbaori". Gogoan 
izan, herritar taldeak iraila 
amaierako osoko bilkuran 
pediatria zerbitzu duina ber-
matzeko aurkezturiko mozioa 
gehiengo osoz onartu zuten. 
Iragan asteko saioan, alkateak 
adierazi zuenez, "ez dituzte 
erabaki sendo eta eraginkorrak 
hartzen Usurbilerako: Osaki-
detzak egun bizi duen arazo 
estrukturalaren ondorio da 
hemen bizi duguna".

Herritar hainbatek eta Udalak haurrei zuzenduriko osasun zerbitzua bermatzea galdegin dute.

Pediatra gabezia betiko 
konpontzeko eskaera
Urtarrilaren 12az geroztik, berriz ere pediatrarik gabe dago Usurbilgo anbulatorioa. Egiturazkoa 
den plaza hori berehala betetzeko erreklamazio bateratua aurkeztu dute Usurbilgo hainbat familia 
eta herrikideek. Eskaera horrekin bat egin du Usurbilgo Udalak ere.

"OSAKIDETZAK 
EGUN BIZI DUEN 
ARAZO 
ESTRUKTURALAREN 
ONDORIO DA 
HEMEN BIZI 
DUGUNA"

"HAURREN 
OSASUNAK 
LEHENTASUNA 
IZAN BEHARKO 
LUKE ETA HALA 
IZATEA ESKATZEN 
DUGU"

Larunbat arratsaldeko 16:00ak aldera piztu zen sua.

Garaiz itzali ahal izan zuten, 
herrikideek su-itzalgailuarekin 
lehenbizi eta suhiltzaileek gero. 

Bertaraturiko larrialdi zerbi-
tzuek bi lagun atera zituzten 
onik eraikinetik. 

Sutea, Etxebesteko atarietako batean

Iñigo Arrona Rezola omendu zuten, odola 75 aldiz emateagatik.

Odol-emaileen urteroko bil-
kura egin zuten urtarrilaren 
25ean Atxega jauregian. 

Odol-emate kopuru zehatze-
tara heldutakoak eskertzeko 
baliatu zuten hitzordua.

Odola emateari eta emaileei gorazarre

Bilboko maifestazioaren osteko elkarretaratzea izan zen aurreko ostiralekoa.

Hala adierazi zuen Usurbilgo 
Sarek iragan ostiraleko elka-
rretaratzean. Urte hau, "kon-

ponbide integral baterantz" 
urte mugarria izateko desioa 
plazaratu zuten.

"Konponbideak ezin du gehiago luzatu"

Urtarrilaren 24an ikastolan barrena egindako bisita gidatuko irudia.

Otsailaren 13ra arte zabalik 
da matrikulazio kanpaina ikas-
tetxeetan. Argazkian, Udarre-

gi ikastolak bere proiektua eta 
azpiegiturak aurkezteko be-
rriki eginiko ate irekien saioa.

Matrikulazio garaia ikastetxeetan

ARITZ LASARTE
Neguko ospakizun giro betean 
gara. Asteazken honetako, 
Agate Deunaren bezperako 
kalejiren ondotik, inauteriak 
ate joka izango ditugu. Mozo-
rro festak bi egun izango ditu 
aurtengoan ere Usurbilen; 
otsailaren 13a eta 14a. Mun-
duko jaien elkargunea izango 
da udalerri hau hilaren 14an. 
Txaranga bidezko kalejirak eta 
gau parteko erromeriak giro-
tuko dute mozorro festa. Bez-
peran, hilaren 13an, lehenbi-
zi, ikastetxeen jaialdiak ospa-
tuko dira. Aginagako eskola-
koak euskal inauterien buel-
tako jaialdia prestatzen ari 
dira. Aurreko urteen ildotik, 
Udarregi ikastolak zikloka 
egituratu ditu bere ospakizu-
nak. HH-koak izango dira 
plazaratzen goiztiarrenak, zaku 
mozorroak jantzita. Hiri tribuez 

mozorrotuko dira DBH-koak 
eta LH-koek "Arrastaluren 
irudiak askatasunean" gaia 
hizpide hartuta oholtzaratuko 
dute haien ikuskizuna. Usur-
bilgo sortzaile Carlos Zabala-
ren Askatasuna plazako irudiak 
aitzakia gisa hartuta eskainiko 
dute kiroldegiko emanaldia. 
Aurretik, bi ziklootako ikasleek 
desfilatuz zeharkatuko dituz-
te herri erdiguneko kaleak.

Haien ostean, hilaren 13ko 
iluntzean, lekua egingo zaie, 
azken urteotan errotzen doa-

zen herri inauteriei. "Urderen 
etorrera" ospatuko da, Kale-
zarko plazatik hasi eta herri 
erdiguneraino egingo den 
kalejira girotu eta antzeztua-
ren bidez. 

Tailerra
Tokiko mozorro festa presta-
tzeko hain zuzen, hitzordu 
berezia antolatu dute larun-
baterako, otsailaren 7rako, 
Orbeldi Dantza Taldeak Oiar-
do kiroldegian duen aretoan. 
Izan ere, tailer berezia iragarri 

dute; batetik, kalejira horre-
tarako jantziak ondu ahalko 
dira. "Bakoitzak bere oinarria 
ekarri (zakua eta lastozko txa-
pela) eta gehigarriak eta apain-
garriak bertan izango dira", 
jakinarazi dute deitzaileek. 
Bestalde, kalejirako dantza 
entseatzeko aukera ere izango 
da. Ekitaldia, herri inauteriek 
antolatzen lagundu nahiz par-
te hartu nahi duten orori zu-
zendurikoa izango da. 

"Urde buruzagia"
Gogoan izan, duela bi urte 
hasi ziren tokiko inauterien 
aldeko apustua egiten, aurre-
ko edizioetan euskal inauteriak 
Usurbila ekartzen aritu ostean. 
Beste urrats bat eman zuten 
iaz, istorioa, pertsonaiak sor-
tu eta elkarlana ardatz hartu-
ta antzeztu, dantzatu edota 
abestu zioten "Urderen eto-
rrerari" herri kalejira bidez.

Gogora dezagun, nola hasten 
den Andatzan bizitako Urde 
buruzagiaren istorioa. "Due-
la urte asko, denbora behe-lai-
noaren atzean ezkutatzen zen 
garaietan, basurdeak ziren 
Andatza mendiaren jabe, eta 
denen buru Urde. Bere pre-
sentzia hutsak halako izua 
sorrarazten zuen ingurukoen-
gan. Zazpi gizakumeren al-
tuera zuen, ile zuri lakarra, 
letagin ikaragarriak, matraila 
sendoa eta begirada hotza. 
Andatzara joaten ziren usur-
bildarrek bazekiten nondik 
ibili Urderekin ez elkartzeko. 
Belaunaldiz belaunaldi etxee-
tan hitz egiten zen Urderi 
buruz. Nola hark menditik 
zaintzen zituen inguruko lurrak 
eta herritarrek esker oneko 
izan behar zuten bere babe-
sagatik. Halere, neguko hotzak 
oraindik bere atzaparrak ez-
kutatu gabe zituela, sabel hu-
tsarekin orroka hasten zen eta 
arrapaladan jaisten zuten 
mendia beheko lurretara go-
sea ase nahian. Urdetxoek 
buruzagiaren etorrera iragarriz, 
eroen abangoardia ziruditen, 
aztarrika eta orroka inguruko 
denak izutuz, umeak negar 
malkotan utziz eta helduak 

Usurbilgo herri inauteriotan bueltan izango ditugun sei pertsonaiak.

Mozorro festa 
prestatzeko garaia
Otsailaren 13an eta 14an mozorro festan murgilduko da udalerri hau. Besteak beste, Urderen 
itzulera ekarriko duten herri inauteriak prestatzeko tailer berezia antolatu dute herri eragileek 
larunbaterako, otsailaren 7rako.

"BAKOITZAK BERE 
OINARRIA EKARRI 
ETA APAINGARRIAK 
BERTAN IZANGO 
DIRA"

"URDEREN 
ETORRERA 
OSPATUKO DA, 
KALEZARKO 
PLAZATIK HASITA"

ikusten zutenaz atsekabetuz. 
Eta denen atzetik, Urde buru-
zagia". 

Pertsonaiak
Gogorarazi ditzagun, hain zu-
zen, zeintzuk izango diren 
herri inauteriotan bueltan 
izango ditugun sei pertsonaiak:
Urde: "Urde Andatzan bizi den 
izakia da. Pertsonaia bihurria 
da, inoiz ez dakigu zer egingo 
duen. Kaosaren pertsonifika-
zioa da. Urtean zehar, basurde 
baten itxurarekin bizi izaten 
da. Usurbil eta usurbildarrak 
zelatatzen ditu. Eta urtean 
behin, herrira hurbiltzen da 
herritarrekin nahastera. Bera 
da Inauterietako izpiritua".
Lamiak: "Aranerrekan bizi 
dira. Izaki magikoak dira, ura 
eta argia kontrolatzeko gaita-
suna dute. Izaki maitagarri 
modura azaltzen dira. Argita-
suna, alaitasuna eta maitasu-
na izaten dira haien botere 
nagusiak errekara hurbildu 
eta ur-azpian murgiltzeko. 
Horrela, gizakiaren anima 
harrapatu eta betirako kon-
denatuak izateko".
Anguleroak: "Errio inguruko 
pertsonaiak dira, Txokoalde 
eta Agiñatik etortzen dira. Fa-
rolatxoak dituzte eta neguko 
ilunean argia egiten dute. An-
guleroek laguntzen diete he-
rritarrei haien bidea argitzen, 
dituzten arazoei aurre egiteko".
Harrapariak: "Herrira ordena 
ekartzeko ardura duten per-
tsonaiak dira. “Villa Belmon-
te” garaitik dira ezagunak, 
horregatik, Kalezarren dute 
gehienek jatorria. Urde harra-
patzea da haien lana, inaute-
rietako izpiritua Usurbila etor 
dadin urtero. Zintzarriak di-
tuzte Urde deitzeko, baita 
makilak ere lurra astintzeko".
Zakuak: "Herritarrak dira, 
inauteriaren zain daudenak. 
Dantzatzea eta kantatzea gus-
tuko dute, festa alegia. Harra-
pariei Urde aurkitzen laguntzen 
diete. Haien garrasi eta oihuak 
oso garrantzizkoak izango dira 
lan horretan". 
Adarjotzaileak: "Urderen la-
guntzaileak dira. Adarjotzaileek 

herria oso ondo ezagutzen 
dute eta adar soinua erabiltzen 
dute Urderekin komunikatze-
ko".

Inauteriak 2026

Otsailak 7, larunbata
10:30 Usurbilgo herri inau-
teriak prestatzeko jantzien 
tailerra eta entsegu irekia, 
Orbeldi Dantza Taldeak Oiar-
do kiroldegian duen aretoan. 
Antolatzaileak: herriko hain-
bat eragile lankidetzan.
 
Otsailak 13, ostirala
Aginagako eskola
15:00ak aldera, Eskolakoen 
ospakizuna. "Aurten euskal 
inauterien gaia jorratuko dugu 
eta eguraldi onak laguntzen 
badigu, kalean ospatuko ditu-
gu!".
Antolatzailea: Aginagako es-
kola.

Udarregi ikastola
10:30 HHko ikasleek Mikel 
Laboa Plazan, "zaku mozorroak 
jantzita, urteroko dantzak 
egingo dituzte: Makilakixki, 
Orpo Punta, Mielotxin eta Zi-
ripot eta Axuri Beltza.
11:00 LHko eta DBHko ikasleen 
"martxa" mozorrotuta, herri 
erdigunean barrena.
11:45 DBHko ikasleen ema-
naldia Oiardo kiroldegian. "Hiri 
tribuez jantziko dira, hala nola, 
skater, pijo, emo eta antzeko 
estiloak irudikatuz, gaur egun-
go gazte-kulturaren aniztasu-
na erakusteko ikuskizuna 
aurkeztuko digute".
15:30 LHko ikasleen emanal-
dia Oiardo kiroldegian. Gaia: 
"Arrastaluren irudiak askata-
sunean". "Carlos Zabala "Arras-
talu" artista sortzailearen 
Askatasuna plazako irudiak 
Inauteri festara gehituko dira. 
Udarregitik 6 pareta hartu 
dituzte, maila bakoitzari berea 
izendatu eta irudiei bizitza 

emanez, dantzarako prest 
izango dituzte datorren osti-
ralerako. Sei pareta horien 
irudiak ikusiz, izendapen hauek 
bururatu zaizkie Udarregikoei: 
Baserri Giroa, Oilasko Biltzea, 
Herriko eta Herritarren Bitxi-
keriak, Herriko Pertsonaiak 
eta..., Herri Aniztasuna eta 
Kirolariak".
Antolatzailea: Udarregi ikas-
tola.
 
Usurbilgo herri inauteriak
Urderen etorrera! 
18:00 Herri kalejira Kalezarko 
plazatik abiatuta. Ibilbidea: 
Pelaioenea, Egurtzegi, Txiri-
korda, Errekatxiki, Olanonea, 
Mikel Laboa Plaza. Mozorro-
tu Usurbilgo Inauterietako 
pertsonaiez (Angularia, Ha-
rraparia, Lamia eta Zakua) eta 
etor zaitez gurekin Urderen 
inauterietako izpirituaren bila! 
Apaindu zuen balkoiak zapie-
kin".
Antolatzaileak: herriko hain-
bat eragile elkarlanean.
 
Otsailak 14, larunbata
Inauteri festa: "Munduko 
ospakizunak"
18:00 Kalejira Burrunbazale 
txarangarekin.
22:30 Itzal erromeri taldearen 
emanaldia frontoian.
Antolatzailea: NOAUA!  K. E.

"URDE ANDATZAN 
BIZI DA. BIHURRIA 
DA, INOIZ EZ 
DAKIGU ZER 
EGINGO DUEN"

"ETOR ZAITEZ 
GUREKIN, URDEREN 
INAUTERIETAKO 
IZPIRITUAREN 
BILA!"

Usurbilgo herri inauterietako kalejiraren helmuga izango da aurten ere, Mikel Laboa plaza.

Kaleko negu giroaren aurrean, 
aterpe ezin goxoagoa eskaini 
die herritarrei NOAUA! K.E.-
ren asteburuotako Kultural-
diak. Urtarrilaren 24tik otsai-
laren 1era antolaturiko bost 
ekintzek harrera ezinhobea 
izan dute. Antzezlan banare-
kin hasi eta amaitu dugu zikloa; 
Dejaburen "Itzulera" sorkun-
tza lanak abiarazi zuen. Arte 
eszenikoa eta zinematografi-
koa uztartzen dituen road 
movie bat da. Antzerki kon-
painia bateko hiru kideek 
Mexikora eginiko bidaia du 
abiapuntu.

Kultur zikloa, Udalarekin 
lankidetzan Udabiltzaren Geu-
retik Sortuak proiektuaren 
baitan ondutako antzezlana-
rekin amaitu genuen aurreko 
igandean; KulturArteCo tal-
dekoen "Frankopoleon. Gureak 
egin din" sorkuntza lanarekin 
hain zuzen. Euskalduntasunaz 
dihardu, 2070. urtera garama-
tzan "Frankopoleon estatu 
dualak". Zer hausnartua eman-
dako emanaldi ederraren Eus-
kal Herri mailako aretoko 
estreinaldia izan zen Usurbil-
goa. Bi antzezlanon artean, 
Lurdes Iriondori eta garaiko 

euskal emakume sortzaileei, 
geure kulturaren sustapen eta 
transmisioan ezkutuan egini-
ko ahalegin itzelagatik mere-
zitako aitortza egiten dien 
"Lurdes Iriondo. Ez gera alfe-
rrik pasako" dokumentala 
eskaini zuen kultur elkarte 
honek. Horrez gain, Izaki Gar-
denak taldekoak kontzertuan 
izan genituen. Berriki, "Sitsak" 
lan berria kaleratu dute.

"Bihotzeko Fonoteka"
Azkenik, usurbildar bat; Ugaitz 
Agirre Zapirain izan genuen 
Sutegiko oholtzan. Atzerriko 
hizkuntzetan idatzitako abes-
tiak euskaratu, abestu eta 
berak ondutako ipuinekin 
bilgune honen lehendakariak 
bere "Bihotzeko Fonoteka" 
aurkeztu zigun. Idatzitakoa 
paperean jaso eta eskuragarri 
jarria du.

Ugaitz Agirrek bere "Bihotzeko Fonoteka" aurkeztu zigun; usurbildarrak 
euskaratutako abesti ezagunen eta sortutako ipuinen bilduma.

Sutegi goraino 
beteta joan zaigu 
Kulturaldia
Harrera beroa izan dute, NOAUA! Kultur Elkarteak 
Kulturaldiaren baitan, Sutegiko auditorioan antolaturiko bost 
hitzorduek.

"Frankopoleon. Gureak egin din" antzezlanaren aretoko estreinaldia.

"Lurdes Iriondo, ez gera alferrik pasako" dokumentalaren egileekin solasean.Dejabu taldekoen "Itzulera" antzezlaneko pasarteetako bat.

Sutegi txiki geratu zen Izaki Gardenak taldearen kontzertuan.

24. Korrikak Nafarroa hegoal-
deko Errigora egitasmoa omen-
du zuen aurreko asteburuan 
Durangoko Plateruenean. 
Aretoa euskaltzalez beterik 
zegoela hartu zuen hitza Xabi 
Gartziak, AEKren nazio kon-
tseiluko kideak. Gartziak Erri-
goraren sorrera aipatu zuen, 
eta nola "ideia sinple eta ausart 
batek" arrakasta eta bikainta-
suna eskuratu dezakeen. "Erri-
gora eskuz esku, fisikoki eta 
natural zabaltzen da, Korri-
karen lekukoa bezalaxe", gehi-
tu zuen AEKko kideak. 

Ane Elordi Korrikako ardu-
radunak ere, hitza hartu zuen 
ekitaldian. Elordik aitortu zuen 
AEKk eta Errigorak bat egiten 
dutela printzipioetan. AEKren 

helburuetako bat helduak 
euskalduntzea da. Errigora-
rena, aldiz, Nafarroako he-
goaldean eta euskara ofiziala 
ez den zonaldeetan eragitea 
da "euskaratik, euskararako 
eta euskaraz". 

Errigorakoek bestetik, oso 
eskertuta zeudela adierazi zu-
ten, eta Korrikak sortzen dien 

zirrara aitortu zuten: "Ekimen 
gutxik daukate urtetik urtera 
herri honen grinari bizirik eus-
teko gaitasun magiko hori, eta, 
dudarik gabe, Korrika da ho-
rietako bat". Errigorako pan-
pinatxoak ere aurkeztu zituzten, 
Orburutxo eta Zainzuriñe, eta 
Korrikan rol berezia izango 
dute. 

"Errigoraren helburua Nafarroako hegoaldean eta euskara ofiziala ez den zonaldeetan eragitea da". ANBOTO

Korrikak Nafarroako 
Errigora egitasmoa 
omendu du 
Errigora egitasmoa omentzeaz gain, 24. Korrikako enbaxadore berriak aurkeztu zituzten: 
Orburutxo eta Zainzuriñe. Errigora egitasmoaren panpinatxoak dira, eta azaldu zutenez, paper 
berezi bat izango dute 24. Korrikan. Orburutxo eta Zainzuriñe non dauden identifikatzen dituen 
pertsonak "sorpresa bat" jasoko duela adierazi zuten. 

"KORRIKAK HERRI 
HONEN GRINARI 
BIZIRIK EUSTEKO 
GAITASUN MAGIKOA 
DUEN EKIMENETAKO 
BAT DA"

"ERRIGORA ESKUZ 
ESKU, FISIKOKI ETA 
NATURAL 
ZABALTZEN DA, 
KORRIKAREN 
LEKUKOA BEZALA”

Unitate 
didaktikoak, 
Korrikarako 
girotzen segitzeko

Korrika martxoaren 25ean 
iritsiko da gure artera. Presta-
keta lanak aurrerabidean dira. 
Hilabeteotan ezagutarazitako 
xehetasunei beste bat erantsi 
behar diogu orain; AEK-k Eus-
kal Herriko ikastolekin lanki-
detzan egunotan plazaraturi-
ko unitate didaktikoak. Korri-
ka.eus atarian dituzue esku-
ragarri.

Unitate didaktikoen xedea, 
Euskal Herri osoko ikastola, 
eskola eta euskaltegietan he-
datzea da. Horregatik, bi mo-
tatako unitate didaktikoak 
sortu dituzte ikastolekin ba-
tera, adinaren arabera sailka-
turikoak, Haur Hezkuntzatik 
Batxilergora. “Bestetik, eus-
kaltegietarako atazak, AEKren 
Didaktika Sailak prestatuak; 
horiek mailaka antolatuta da-
toz, A1etik C1era”, egileen 
esanetan. Hiru materialeko 
sorta prestatu dute hizpideok 
izango dituena; “Badator 24. 
Korrika!”,” 24. Korrikaren ibil-
bidearen jolasa” eta “Korrika 
historian” izenekoak. “Azpi-
marratzekoa da materialetako 
bat berezia dela: diseinatuta 
dago entzumen zailtasunak 
izan ditzaketen pertsonek 
erabili ahal izateko”.

Ikastetxeetarako materiala-
ri dagokionean, Korrika Txo-
koa izeneko jarduerak txerta-
tu dituzte baita “Hurrengora 
arte!” izeneko jarduera, 24. 
Korrika igaro ostean, laster-
ketako bizipenak partekatzea 
helburu izango duena.

Berrikuntzak izan arren, 
unitate didaktikoon helburuak 
orain artekoak dira; “euska-
raren aldeko jarrera zabaltzea, 
gure hizkuntzarekiko kon-
tzientzia suspertu eta haren 
erabileran eragitea, euskal 
kultura transmititzea eta ber-
toko erreferente kulturalak 
ezagutaraztea; baita, nola ez, 
Korrika iragartzea ere”.



ARITZ LASARTE
Hasteko, zehazterik bai aholku-
laritza zertara bideratua dagoen?
Ez da aspektu klinikoa lantzen 
soilik. Bidelagun gisa ikusten 
dut nire egitekoa. Terapeuta 
feminista bezala definitu izan 
naiz. Begirada feministatik lan 
egiten duen topalekua da. 
Aholkularitza psikosoziala 
eskaintzen dugu, juridikoa ere 
tarteka. Beharren arabera ego-
kitutako aholkularitza zerbi-
tzua da. Hilabetean bitan 
eskaintzen dugu. 

 
Ez da zerbitzu berria. Aurreran-
tzean, Sortzen-ekook kudeatuko 
duzue. Zer harrera izan du orain 
arte herrian?

Aurreko esperientziarekin 
harrera handia izan du. Kasu 
piloa iritsi ziren. Oso gustu-
ra geratu ziren zerbitzuare-
kin. Hasi berriak gara, baina 
ikusten da egindako lana, 
ereindako lurra. Jendea oso 
gustura dago Emakumeen 
Etxeak eskainitako zerbitzu 

honekin. Horri eutsi nahi 
diogu. 

Terapia feministatik lan 
egiten zuen aurreko psikolo-
goak eta baita nik ere. 

 
Nolakoa da Sortzenen "zigilua" 
zerbitzu hau eskaintzeko mo-
duan eta orduan? 

Zigilua feminista da. Erdigu-
nean jartzen dugu pertsona 
horren erritmoa. Datorrenak 
emandako pausoen atzetik 
hasten gara lanean. Bidela-
guntza feministak ez du iso-
latzen bizi duen egoera, sin-
toma, baizik eta datorrenaren 
testuinguru sozialean kokatzen 
da. Testuinguru horrek duen 
eragina ikusten da. Izan ere, 
indibidualtasun horretatik 
kolektibotasunera goazenean 
beste bide batzuk jorratu dai-
tezke. Askotan, indarkeriaren 
gaia lantzerakoan, emakumeak 
berak egindako zerbaitegatik 
daudela gaixo uste dute. Eta 
ez da hori, jasandako indar-
keriaren ondorioak pairatzen 
ari dira. Bigarren astea da 
Usurbilgo Emakumeon Etxean. 
Esperientzia gehiago izan di-
tut beste herrietan. Ohikoa 
izaten da, emakumeen ahotan 
zoro hitza entzutea, oso gaz-
tetatik ez direlako sartu siste-
ma honek eskainitako ema-
kumetasun ereduan. Baina ez 
dira zoroak, noski, biktimak 
edo bizirauleak dira. Hor pa-
troi asko erreproduzitzen dira, 
patriarkatuagatik. Feminiza-
tutako patologiak badaude. 
Nire ibilbidean ikusi dut bizi-
takoaren seinaleak gorputzean 
nola geratzen diren, horrek 
zer nolako mina, fisikoa iza-
terainokoa, eragiten duen. Hor 
ikusten da nola mintzen, gai-
xotzen gaituen sistemak. Adi-
bidez, ikusten da nola oso 
nekatuak dauden, lo egiteko 
arazoak dituzten... Sexu in-
darkeria jasandako adin txi-
kikoen kasuan, esaterako, 
horrek gerora izaten ditu on-
dorioak. 35-40 urterekin ema-
kumeak hasten dira oroitzen 
edo berriro bizitzen, aurrez 
jasandakoa eta orduan datoz 
ate joka. Ezin dute auzitegira 
joan, preskribatua dagoelako, 
baina guri horrek berdin digu, 
mina bada, artatuko dugu. 
Sortzen-en, errelatoa froga 
bat da. Horregatik, hemen 
senti dezakete ez direla epai-
tuak izango. Espazio segurua 
izaten ahalegintzen gara. Izan 
ere, batzuetan beste eredu 

Sortzen-eko kide Sheila Melcon psikologoa, aurrerantzean lantokia izango duen Usurbilgo Emakumeon Etxean.

"Begirada feministatik 
lan egiten duen 
topalekua da"
SHEILA MELCON SORTZEN AHOLKULARITZA

Aholkularitza psikologikoa eskaintzen du Usurbilgo Emakumeon Etxeak, hala behar duenarentzat. 
Aurrerantzean, Sortzen aholkularitzak kudeatuko du. "Zerbitzuaren xedea pertsonen 
autoezagutza, ahalduntzea eta autonomia sustatzen duten tresnak ematea da". 

"BIDELAGUNTZA 
FEMINISTAK 
SINTOMA 
TESTUINGURU 
SOZIALEAN 
KOKATZEN DU"

"JENDEA OSO 
GUSTURA DAGO 
ESKAINITAKO 
ZERBITZU HONEKIN. 
HORRI EUTSI NAHI 
DIOGU"

kliniko batzuetatik datoz 
emakumeak gugana, eredu 
horietan ez dutelako sintoma 
egoki kokatzen testuinguru 
batean. Norbanakoa ikusten 
dute, baina ez atzean duen 
guztia. Horregatik, hona da-
tozenek behar dutena da be-
girada feminista. Emakume 
bat izan daiteke lesbiana, 
queer, asexuala, intersexuala, 
transa... Sistemak ere horre-
gatik kanporatzen zaitu. Kan-
poratze horrek eragindako 
ondoezentzat ere hemen bi-
delagun bezala gu egon gai-
tezke, indarkeria LGTBIQ+fo-
bikoari galga jartzeko. 

 
Beste batzuk egin beharreko 
lanketak egin ez izanagatik da-
toz, gainera. 
Horregatik, gainera, emaku-
meok sortu ez duten min 
guztia arintzeko pribatura jo 
eta ordaindu beharko balute 
pobretzen dira, bizitako ho-
rren guztiaren biktimak izan-
da. Horregatik, zerbitzuok 
publikoak izan behar dute, 
doako espazioak. Usurbilgo 
Emakumeon Etxeak haien-
tzako doako zerbitzua eskain-
tzea oso garrantzitsua da. 
Erreparazio bat da, udal mai-
lan egiten dena, min horiek 
erreparatzeko zerbitzu publi-
koak jartzea eskura. 

 
Eraldaketa da helburua.
Denbora osoan feminismoak 
ekarri diguna, mugimendua 
da. Goazen mina eragiten 
diguten egiturak haustera, 
feminismo olatuekin dator 
hori. Diotenez, laugarren ola-
tua surfeatzen ari gara. Zerbait 
bada terapia, akonpainamen-
du hauek emakumeentzat 
zerbait badira, mugimendua 
da. 

 
Zerbitzu honen beharra izan, 
baina iritsi ezin duenari zer 
esango zenioke?
Ez dela epaitua izango. Errit-
mo kontuak, batzuetan tera-
pia ezin etorri edo ohetik ezin 
jaikitze hori oso ulergarria da. 
Edo agian, bi saioetara etorri, 
zerbaitek barrua mugiarazi 

eta hirugarren horretan ezin 
sostengatu egon daiteke. Hala 
bada, egoteko lasai, berak 
behar duen horretan, ate hau 
irekia egongo da. Agian, es-
pazio fisikora etorri aurretik 
ere egin daitezke pausoak, 
whatsapp bidez akaso, erra-
zagoa izan daiteke hasieran. 
Berez modu presentziala 
lehenesten dugu, baina zen-
bait kasurekin adibidez, pen-
tsa emakume migrante bat 
lanean dagoena astelehenetik 
astelehenera. Bi ordu soilik 
ditu libre igandeetan. Tarte 
horretan, online saiotxo bat 
egin daiteke une oso puntual 
batean, bere beharragatik. 
Edo, agian ni ez naiz sentitzen 
gai hona bakarrik etortzeko 
baina lagun edo senide bate-
kin bai. Bakoitzak ikusi behar 
du nola ikusten den. Baina 
hemengo atea beti zabalik 
izango du. Erraztasunak jar-
tzen saiatzen gara. 

Zuretzat herri hau ezaguna da. 
Aldez aurretik hainbat lanketa 
egin dituzu hemen.
Usurbilen egon naizen beste 
hainbat uneetan, indarkeria 
matxistaren aurkako proto-
koloari begirako lanketan 
aritu nintzen, formazio saioak 
ematen; amatasuna eta in-
darkeria nola uztartzen zen, 
eskolaren papera zein den, 
detekzio lanak ikusten... Bes-
te bidelaguntza bat eskaintzen 
aritu nintzen, formatzaile 
paperetik. Festei begirako 
protokoloak ere egiten aritu 
gara Usurbilen; gazte asan-
lada, gazte feministak, osta-
lariak, jai batzordeak forma-
tzen. Lan polita egin zen. 
Inplikazio aldetik, herri hau 
ezagutzen dut, herri honen 
argazki bat badut eta horrek 
ere errazten du hemengo lana. 
Datozenentzako ere errazagoa 
izan daiteke, banaizelako au-
rrez haiekin egon den pertso-

na. Beraz, gertutasun hori 
izan dezaket. 

 
Herri honi buruz duzun argazkiaz 
zer esan dezakezu?
Gehien harritu ninduena izan 
zen, herri honen gaztetasuna 
eta indarra. Gazteak lanerako 
gogotsu ikusi ditut, erresis-
tentzia egiten kalean. Ikusi 
dut halako gazte indarra eta 
batasuna. Ikuspegi horretatik, 
jaien esparruan gazte indar 
eta batasun horrek, biktimei 
espazio seguruak eskaintzen 
dizkie. 

 
Informazio gehiagorako:
Aholkularitza zerbitzuaren 
egutegia: otsailak 16, martxoak 
2 eta 16, apirilak 13 eta 20, 
maiatzak 4 eta 18, ekainak 1 
eta 15, uztailak 6 eta 20.
Ordutegia: 15:00-19:00.
Zehaztasunak: "Zerbitzuaren 
xedea pertsonen autoezagutza, 
ahalduntzea eta autonomia 
sustatzen duten tresnak ema-
tea da, norbanakoaren ongi-
zaterako eta gizarte-eraldake-
tarako. Ikuspegi psikosozial, 
humanista eta transfeminista 
bermatuz eskaintzen da zer-
bitzua".
Hitzordua aurrez eskatu behar 
da, bideotatik: emakumeo-
netxea@usurbil.eus / 943 377 
112.

Sortzen-eko Sheila Melcon, Usurbilgo Emakumeon Etxeko aholkularitza psikologikoa eskaintzen duen profesionala.

"ESKAINITAKO 
AKONPAINAMENDU 
HAUEK 
EMAKUMEENTZAT 
ZERBAIT BADIRA, 
MUGIMENDUA DA"

"BERAK BEHAR 
DUEN HORRETAN, 
USURBILGO 
EMAKUMEON 
ETXEKO ATE HAU 
IREKIA EGONGO DA"

2026-02-06 NOAUA 17

ELKARRIZKETA



18 NOAUA 2026-02-06

IZERDI PATSETAN

Ezohiko irudiak asteburuko 
kirol taldeen neurketetan. Izan 
ere, partidak abiatutako unean, 
markagailua martxan jarri 
zuten Oiardo kiroldegian nahiz 
Haranen, baina jokalariak, 
epaileak, entrenatzaileak, 
ikus-entzuleak... ez ziren mu-
gitu ere egin. Dena gelditu, 
guztia isildu zen tartetxo ba-
tean. Baloia zelaiaren erdigu-
nean neurketak hasteko prest 
jarri zuten, jokalariak lehiatzen 
hasiko ziren lekuetan kokatuak 
ziren, baina ez zuten mugi-
mendu txikiena ere egin nahi 
izan. Neurketen lehen minu-
tuan isilunea egin zuten Usur-
bil K.E.-ko nahiz Usurbil F.T.-
ko kideek, asteburuan Oiardo 
kiroldegian eta Haranen hu-
rrenez hurren, jokoan izan-

dako partidetan. Gipuzkoako 
beste hainbat eta hainbat 
jokalekuetan ere antzeko iru-
diak ikusi ahal izan ziren. Izan 
ere, "errespeturik gabe, kiro-
lik ez" aldarripean, adierazpen 
instituzionala sinatu zuten 
urtarrilaren 29an Gipuzkoako 
kirol federazioek eta Gipuz-
koako Foru Aldundiak, "kiro-
lean egiten diren indarkeriaz-

ko ekintzen aurka". Horren 
harira, aipatu jardunaldiaren 
atarian jakinarazi zutenez, 
"saskibaloiko, eskubaloiko, 
futboleko eta areto-futboleko 
partidak minutu erdiko gel-
dialdiarekin hasiko dira aste-
buru honetan, kirol afiziona-
tuak gure lurraldeko esparrue-
tan gertatzen diren irain eta 
kirolen aurkako istiluen au-

rrean duen gogaitasuna agerian 
uzteko".

Hiru keinu
Usurbilen, eskubaloi eta futbol 
taldeek bat egin zuten deialdi 
horrekin. Kirol arloko indar-
keriaren aurkako hiru keinu 
zelairatu zituzten. Batetik, 
"Federazioak antolatutako 
partidetan parte hartzen duten 
guztiei, kolore ezberdineko bi 
galtzerdi eramatea", galdegin 
zitzaien; galtzerdi zuri eta beltz 
bana. Bigarrenik, "taldeen 
aurkezpena egiten den bitar-
tean, bertako klubak kirolean 
indarkeriaren aurkako" audio 
bat ere entzun ahal izan zen 
zenbait partidetan. Azkenik, 
adostua zutenez, "sakea egin 
behar duen jokalariak, partida 
hasten denean, baloia aska-
tuko du, eta lurrean utziko du 
inork ukitu gabe. Epaileak, 
unea iristen denean, play on 
markatuko du, eta hasiera 
batean atera behar zuen tal-
deko edozein jokalarik baloia 
hartu eta jokoari ekingo dio. 
Baloia hartu duen pertsonak 
baloia askatu badu, ez da ino-
laz ere bikoitzik epaituko".

"Lanean jarraitzeko 
konpromisoa"
Usurbilen soilik ez, Gipuzkoa 
osora hedatutako asteburuko 
isiluneon ondotik, deitzaileek 
iragarri dutenez, "kirolen aur-
kako portaera gero eta han-
diagoa denez, hogeita zazpi 
federazioek lanean jarraitzeko 
konpromisoa berretsi dute, 
kirolari guztiek beren jardue-
ra ingurune seguru, osasun-
garri eta errespetuzko batean 
egin ahal izatea bermatzeko". 
Horrez gain, "irmotasunez 
adierazi dute oinarrizko erres-
petu-eta tolerantzia-arauen 
arabera jokatzen ez dakiten 
pertsonek ez dutela lekurik 
Gipuzkoako kirolean". Era-
kunde adierazpenarekin bat 
egin dutenen artean dira, Gi-
puzkoako eskubaloi, futbol, 
euskal pilota, gimnasia, igeri-
keta, judo, txirrindularitza, 
kirol egokitu, boleibol edota 
arraun federazioak.

Oiardo kiroldegiko nahiz Haraneko neurketen hasieran isiluneak egin zituzten asteburuan.

Isiluneak neurketen 
hasieran, kirol arloko 
indarkeria alboratzeko
Gipuzkoako Foru Aldundiak eta herrialde mailako kirol federazioek adosturiko erakunde 
adierazpenaren harira, alor honetan izan ohi diren indarkeriazko ekintzak salatzeko isiluneak egin 
dituzte taldeek asteburuko neurketetan.

"HOGEITA ZAZPI 
FEDERAZIOEK 
LANEAN 
JARRAITZEKO 
KONPROMISOA 
BERRETSI DUTE"

"ERRESPETURIK 
GABE, KIROLIK EZ" 
ALDARRIPEAN, 
ADIERAZPEN 
INSTITUZIONALA 
SINATU ZUTEN"

Miriam Arrillaga Emakumeen 
Binakako Txapelketa Nagusian 
parte hartzen ari da, Amaia 
Aldairekin batera. Asteburuan 
22-14 irabazi zieten Zabale-
ta-Bertizek osatzen duten bi-
koteari Durangoko Ezkurdiko 
pilotalekuan. Garaipen horre-
kin taulako lehen postura igo-
tzea lortu zuten.

Aldaik erritmoa markatu zuen, 
eta Arrillagak seguru jokatu 
zuen. Arrillaga izatez aurrela-
ria da, baina txapelketa hone-
tan atzelari postuan jokatzen 
ari da. 

Aldai-Arrillaga bikoteak Mar-
txoaren 1ean jokatuko dute 
ligatxoko azkeneko partidan 
Igorren, Bizkaian. Haien hel-
burua martxoak 8an Agurainen 
jolastuko diren final erdietara 
iristea izango da. 

Emakumeen Binakako Txa-
pelketa Nagusiko sailkapene-
ko bigarren postuan Arrizaba-
laga-Bergara bikotea dago, bi 
partida gutxiagorekin, eta hi-
rugarrenean Ruiz de Infan-
te-Mendizabal bikotea, jolas-
tutako lau partidetan bi puntu 
eskuratuta.  

Hurrengo jardunaldia Itsa-
sun, eta lehen aldiz jokatuko 
da Binakako Txapelketa Na-
gusiko jaialdi bat Ipar Euskal 
Herrian. Gainera, Itsasu-
ko  ikastolaren aldeko jaialdia 
izango da. 

Arrillaga-Aldai bikoteak (eskubitara) martxoaren 1ean jokatuko du ligako azken partida, Igorren.

Aldai-Arrillaga bikoteak 
lehen postua eskuratu du 
Binakako Txapelketan  
Miriam Arrillaga Amaia Aldairekin batera Emakumeen Binakako Txapelketa Nagusia jolasten ari da, 
eta hurrengo fasera igarotzeko gertuago daude, lehen postua eskuratu baitzuten larunbatean 
eskuratutako garaipenarekin.  

MARTXOAREN 8AN 
IZANGO DIRA 
BINAKAKO FINAL 
ERDIAK 
AGURAINEN

Martxoaren 28an larunbata 
hasiko da erronka. Noiz bu-
katuko den ez dago argi, izan 
ere, orduero, Atallu, Santuenea 
eta Txokoalde arteko 6,7 kilo-
metroko ibilbidea osatzea da 
ekimenaren xedea, norberak 
erabakitako abiaduran.

Estreinako edizioan, ibilbi-
deari itzuli gehien emandako 
azken lasterkariak 270 kilo-
metro egin zituen. 41 aldiz 
osatu zuen 6,7 kilometroko 
ibilbidea. Larunbat goizeko 
8:00etan hasi eta igande gauer-
dia pasa arte aritu zen etenik 
gabe, batzuetan oinez, bes-
teetan lasterka (erritmoa par-
taide bakoitzak erabakitakoa-
ren araberakoa izaten da). 
Apirilean jokatutako lehen 
edizio hartan, ehun lagunek 
baino gehiagok parte hartu 
zuten. 

Elkartasun proba
Zenbait elkartasun egitasmo 
laguntzeko ere baliatzen dute 
ekimen hau antolatzaileek eta 
parte hartzaileek. Hala, bigarren 
edizioan ere, "Caritaseko Ater-
pe zerbitzuarekin lankidetzan, 
parte-hartzaileei eskatzen zaie 
gutxienez 3 kg janari ekartzea: 
mota guztietako lekaleak (hobe 
kristalezko ontzian), kontser-
bak (atuna, sardinak…), olioa, 
kafe xigortua, marmelada, 
gurina, azukrea, arroza eta 
pasta. Boxen gunean edukion-
tziak egongo dira elikagai so-
lidario hauek uzteko", arau-
diaren arabera.

Boluntarioak behar dira, 
proba eguna borobila izan 
dadin. Informazio gehiago 
www.ibaiondobackyard.eus 
web helbidean eskura daiteke.

Gero eta gutxiago 
falta da 2. Ibai-Ondo 
Backyard egunerako



2026ko Argia 
Sariak Atxegan 
banatu zituzten

Argia sarien banaketa ekital-
dia aurreko astean egin zen, 
Atxega Jauregian. Ehun lagun 
bildu ziren eta sarituek Alaia 
Gaztelumendi eskultoreak 
egindako garaikur bana jaso 
zuten. 

Hauek izan dira aurtengo 
edizioan nabarmendu dituz-
ten hedabideak, egitasmoak 
eta elkarteak.
• Prentsako saria: Jakin aldiz-
karia, "Zergatik eta zertarako 
Joxe Azurmendi" izeneko 
zenbaki bereziarengatik.
• Ikus-entzunezko saria: Ena-
rak dokumentala.
• Entzunezko saria: Antxeta 
irratia.
• Interneteko saria: Inguma 
datu-basea. 
• Kanpaina onena: Aroztegi-
ko Elkartasun Komitea.
• Merezimenduzko saria: 
Zenbat Gara elkartea.

Beat Eroak ekimena 11 eta 16 
urte artekoei zuzendua dago 
eta talde irabazleak bideoklip 
profesional bat grabatzeko 
aukera izango du.

Proiektuaren aurkezpena 
aurreko astean egin zen La-
sarte-Orian, eta bertan parte 
hartu zuten, besteak beste, 
Agustin Valdiviak (Lasar-
te-Oriako alkatea), Izar Agi-
rretxek (Usurbilgo Gazteleku-
ko koordinatzailea), eta Telmo 
Trenorrek (Beat Eroak proiek-
tuko rap tailerretako irakaslea).

Bi fase
Beat Eroak proiektua bi fase-
tan antolatuta dago. "Otsai-
lean, parte-hartzaileek hitzak, 
errimak eta mezua landuko 
dituzte; martxoan, berriz, rap 
kantua sortu eta herri arteko 
lehiaketan parte hartuko 
dute".

Buruntzaldeko udalak dira 
ekimen honen sustatzaileak 
eta aurreko asteko prentsau-
rrekoan azaldu zuten moduan, 
"herri bakoitzak bere abestia 
sortuko du, eta amaieran, 

entzuleen bozkaren eta epai-
mahaiaren sariaren bidez, 
abesti irabazlea zein den era-
bakiko da". 

Lehiaketako saria bideoklip 
profesionala grabatzea izan-
go da. 

Izen-ematea, itxita
Izen-ematea urtarrilaren 31n 
itxi zen. Dena den, informazio 
guztia, ondoko estekan duzue 

eskuragarri: euskara.burun-
tzaldea.eus/beat-eroak/

Buruntzaldeko sei udalak dira ekimen honen sustatzaileak.

"Beat Eroak-en  
helburua gazteei 
ahotsa ematea da"
Buruntzaldeko herri guztietan egingo diren tailerren bidez, 
"gazteek raparen bidez sortzeko, adierazteko eta lehiatzeko 
aukera izango dute".

"EZ DA AURRETIKO 
ESPERIENTZIARIK 
BEHAR, PARTE 
HARTZEKO GOGOA 
BESTERIK EZ"

Otsailak 20, ostirala
• 17:00/18:30 Xake festa. Bi saio:
• 17:00 Hastapena: jokatzen 
ikasi.

• 18:30 Xake jokoa dakitenen-
tzako saioa.
• Izen-ematea: aurrez liburu-
tegian.

Otsailak 21, larunbata
• 11:30 Mikroipuin idazketa 
tailerra.
• Bideratzailea: Idoia Torre-
garai Martija.
• Izen-ematea: aurrez liburu-
tegian.

Martxoak 2, astelehena
• 18:30 XXVII. gaztelerazko 
solasaldia. "Herman Melville-
ren "Bartleby, el escribiente" 
liburua aztertuko da.
• Bideratzailea: Ana Merino.
Oharra: liburua eskuragarri, 
liburutegian bertan.
• Antolatzailea: Sutegi udal 
liburutegia.

Otsailaren 6rako zegoen iragarrita xake festa; azaroaren 20ra atzeratu da.

XAKE FESTAK BI 
SAIO IZANGO DITU. 
LEHENA, JOKATZEN 
IKASI NAHI 
DUTENENTZAT; 
BIGARRENA, JOKOA 
DAKITENENTZAT

Aldaketa, liburutegiko 
ekintzetan
Ostiral honetarako, otsailaren 6rako antolaturiko xake festa bi 
astez atzeratzea erabaki du Sutegi udal liburutegiak. Segidan 
dituzue asteotarako antolaturiko ekintzen berri:

20 NOAUA  2026-02-06

e g u n e z

Osteguna, 16	 DE MIGUEL BARCO Kale Nagusia 32. Lasarte / 943 37 11 51
Ostirala, 17	 DE ORUE Jaizkibel plaza 2. Lasarte / 943 36 26 52
Larunbata, 18	 ACHA-ORBEA Hipodromo etorbidea, 6. Lasarte-Oria / 943 36 35 49
Igandea, 19	 ACHA-ORBEA Hipodromo etorbidea, 6. Lasarte-Oria / 943 36 35 49
Astelehena, 20	 ACHA-ORBEA Hipodromo etorbidea, 6. Lasarte-Oria / 943 36 35 49
Asteartea,21	 GIL MARTIN Kale Nagusia 24. Lasarte / 943 36 07 08
Asteazkena, 22	 GANDARIAS-URIBE Iñigo Loiola 9. Lasarte / 943 01 95 21
Osteguna, 23	 DE MIGUEL BARCO Kale Nagusia 32. Lasarte / 943 37 11 51
Ostirala, 24	 DE ORUE Jaizkibel plaza 2. Lasarte / 943 36 26 52
Larunbata, 25	 ACHA-ORBEA Hipodromo etorbidea, 6. Lasarte-Oria / 943 36 35 49
Igandea, 26	 ACHA-ORBEA Hipodromo etorbidea, 6. Lasarte-Oria / 943 36 35 49

g a u e z  e g u n e r o

(22:00etatik 09:00etara)
SABORIDO RODRIGUEZ, MIREN: Plaza Mañe I I Flaquer, 6 Hernani 943 57 64 77

Gipuzkoako farmazien egutegia eskura izateko:
COF Gipuzkoa aplikazioa deskargatu Google Play-etik edo AppStore-etik.

GUARDIAKO FARMAZIAK Eskubaloia, etxean

Otsailak 7, larunbata
• 10:45 Kadete mutilak: 
Usurbil K.E.-Taosa Pulpo EK
• 17:00 Senior neskak: 
Urbil-Usurbil KE-Urola EK 
• 19:15 Senior mutilak: 
-Saizar Usurbil KE
-Ereintza Aguaplast

Otsailak 8, igandea
• 08:45-11:30 Alebinen eta ben-
jaminen topaketa

Otsailak 6, ostirala, 17:40
Gipuzkoako errendimendu 
txapelketa binaka: 
• Alebinak 3. mailan:
- Pagazpe 1
- Hernani 2

- Pagazpe 2
- Alde Zaharra 2

• Infantilak 3. mailan:
Pagazpe 2 - Aloña Mendi 2

Pilota Usurbilen

HILDAKOEN BERRI EMATEKO: 
943 360 321 edo erredakzioa@noaua.eus

 Asteleheneko 17:00ak arte jasotakoak emango ditugu argitara. 
Gainontzekoak, hurrengo asteko astekarian.

ETXEBIZITZAK
ALOKAIRUAN
Usurbilen edo inguruetan alokairuan 
gela edo etxe txiki baten bila nabil. 
Pertsona bakarra eta diru sarrera 
finkoekin. 943498917 (9:30-13:30). 

25 urteko gazte bat naiz eta inguru-
ko enpresa batean lanean nago. 
Logela bat alokatu nahiko nuke. 
647594529 

Gela edo apartamentu txiki bat alo-
katu nahi dut. 24 urte, Isaac. 
673607486.

Alokairuan hartzeko etxe edo logela 
baten bila nabil. 618 773 004. 

10 urte Usurbilen alokairuan bizi den 
familia bat gara. Alokatzeko etxeren 
bat baduzu deitu: 68865344. 

Etxebizitza bila dabilen familia gara. 
688 653 441. 

GARAJEAK
SALMENTA, GARAJEAK

Garajea salgai Etxealdian. 14 metro 
koadro. 685707278 

Garaje itxia salgai herri sarreran. 
Harremanetarako: 646 601 947 
(18:00etatik aurrera).

LANPOSTUAK
LAN ESKAINTZAK
Aginaga sagardotegian asteburue-
tarako zerbitzari bila gabiltza: 943 
37 06 68 / info@aginagahotela.
com 

Andatza taberna sukaldari laguntzai-
le bila dabil. 627841927. 

LANPOSTUAK
LAN ESKAERAK
Berehalako lan bat behar dut. Zaintza 
lanetan tituluduna, interna gisa edo 
orduka lan egiteko prest. Usurbilen 
lan egin eta bizitakoa. 618 814 363 

Sukaldeko laguntzaile lanetan edo 
pertsona helduak zaintzeko lan bila 
nabil. 688676540 

Orduka eta egunez, adineko pertso-
nak zaintzeko edo garbiketa lanak 
egiteko prest: 747 446 091.

Pertsonen zaintza edo garbiketa la-
netan aritzeko prest. Titulua dut. 645 
067 560.

Lan bila nabil ume zaintzarako edo 
eskolako lan esfortzurako. Haurren 
aisialdirako hezitzailea naiz eta 
esperientzia handia dut. 688 699 
986 

Orduka aritzeko lan bila nabil. Gar-
biketa lanak edo pertsonen zaintza 
aritzeko prestutasuna. Harremane-
tarako: 623443766 

Pertsona helduan zaintzeko lan bila 
nabil. Titulazioa dut eta esperientzia 

handia. 618814363 (Marta).

BESTELAKOAK
Reiki saioak eskeintzen ditut. Harre-
manetarako:677086147. 

Klase partikularrak emateko prest 
DBH 1-3 arteko nahiz LH-ko ikasleei. 
628 57 28 04. .

Bigarren eskuko furgoneta edo kom-
bi baten bila gabiltza. 626419583 

LH6ko ikasle batentzat, euskara 
errefortzurako irakasle bat behar 
dugu Aginagan. 679 549 862.

MERKATU TXIKIA

NOAUA!KO BULEGOTIK PASA

ERREDAKZIOA@NOAUA.EUS 

943 360 321

• Asteleheneko 12:00ak arte jasotako 
iragarkiak bakarrik iragarriko ditugu. 

• Iragarki berriak sartu ahala, zaharrak 
ezabatuko ditugu.

• NOAUAk ez du argitaratzen diren 
iragarkien ondorioz sor daitezkeen 
operazioen erantzukizunik.

IRAGARKIA JARTZEKO:

Zorion itzazu senitartekoak eta lagunak:

Posta elektronikoa 
Mezua bidali erredakzioa@noaua.eus 
helbidera, eta idatzi: izen-abizenak, 
urtebetetze-eguna eta nahi duzun testua.

Bulegoa
Etor zaitez gure bulegora edo telefonoz 
deitu: 943 360 321.

Oharra: 
Asteleheneko 17:00ak arte jasotako 
zorion-agurrak bakarrik iragarriko 
ditugu.

Urte askotarako!

Asteleheneko 17:00ak 
arte jasotako zorion 
agurrak bakarrik 
iragarriko ditugu.

Hortik aurrera 
jasotakoak hurrengo 
astean argitaratuko 
ditugu.

OSTIRALA 06

USURBIL "Irabazi Arte!" 
telesailaren bi proiekzio
Gonbidapenak usurbilkultura.eus 
plataforman eskuragarri.                                   
17:30/19:00 Sutegin.

USURBIL Tailerra: "Bihotz 
biriken suspertzea"
Izen-ematea doan, telefono 
honetara deituz: 943464622.                                          
18:00–20:00 Munalurran.

LARUNBATA 07

USURBIL Usurbilgo inauteriak: 
jantzien tailerra eta entsegu 
irekia 
Inauterietako jantzien tailerra eta 
entsegu irekia.                            
10:30 Oiardon, Orbeldiren 
egoitzan. 

USURBIL "Gora Herriak! 
Euskal Herria-Galiza" 
ekimena 
Argazki erakusketa Sutegin, 
barrikotea Aitzagan, kontzertuak 
frontoian...                                                                               
Egun osoko jarduera.

IGANDEA 08

USURBIL Haurrentzako zinea: 
"Sari nagusia, ziztu bizian"
Sarrerak 3,30 eurotan, 
usurbilkultura.eus plataforman.                                            
17:00 Sutegin. 

Larunbat girotua datorkigu 
Aitzagaren eskutik. Argazki 
erakusketa, barrikotea eta 
kontzertua iragarri dituzte:

Otsailak 7, larunbata
• 12:00 Argazki erakusketa 
gidatua Sutegiko erakusketa 
gelan: "Hamaika herri, borro-
ka bakarra "Loita Amada".

• 14:00 Barrikotea Aitzagan. 
Barrikoterako sarrerak Aitza-
gan eskuratu ahalko dira aldez 
aurretik, 25 euroren truke. 
Menua: tortilla, bakailaua, 
saiheskia eta postrea.
• 20:00 Kontzertuak frontoian: 
Viafara, Loita Amada, Rukula.
• Antolatzailea: Aitzaga Kultur 
Elkartea.

Rukula (argazkian), Viafara eta Loita Armada arituko dira larunbatean frontoian.

Aitzagaren barrikote 
girotua

Bisita 
gidatuak
650 Usurbil Bizi he-
rri egitasmoak dato-
zen asteetarako bi-
sita gidatuen eskain-
tza ezagutarazi du:

Otsailak 7, larunbata
• 11:00-12:15 Gerraren 
memoria ibilbidea.

Otsailak 8, igandea
• 11:00-13:15 Museo 
Irekia eta Zumeta Arte 
Estudiora bisita gi-
datua.

Erreserbak:
650usurbilbizi.eus

Eñaut 
Elorrieta, 
Aginagan
Otsailaren 22an ari-
tuko da Eliza Zaha-
rrean, 18:00etan. 
Sarrerak jada salgai 
dituzue 8 eurotan 
usurbilkultura.eus 
plataforman nahiz 
Arrate ostatuan.

Erromeria, bertso-afaria
Otsailaren 28an erro-
meria Eliza Zaha-
rrean, 18:00etan Os-
tolazarekin eta La-
rrañagarekin eta se-
gidan, 21:00etan, 
bertso-afaria.

“Sari nagusia, ziztu bizian”, igandean 
gaztetxoentzako filma Sutegin

Ziortza Gazte Elkarteak eta Usurbilgo Udalak negu 
parte honetarako antolaturiko haurrentzako euskaraz-
ko zine zikloaren baitan, “Sari nagusia, ziztu bizian” 
izeneko filma proiektatuko dute igandean, otsailaren 
8an, arratsaldeko 17:00etan Sutegiko auditorioan. Sa-
rrerak 3,30 eurotan eskuratu ahalko dituzue aldez au-
rretik, usurbilkultura.eus plataforman.

22 NOAUA 2026-02-06

INGO AL DEU?





Powered by TCPDF (www.tcpdf.org)

http://www.tcpdf.org

